
Basìlica de Sant’Aleni
Sa Basìlica dedicada a Sant’Aleni dd’ant
pesada in su de XII sèculus, e maistus sardus
dd’ant arrangiada in su tempus e nd’ant
decorau is murus cun pinturas. In su 1780, is
traballus po dda smanniai dd’ant donau sa
forma chi connosceus oi. Aìnturu ddoi at una
navada a cruxi latina cun tres capellas po
dònnia parti, comenti a sa de s’Arrosàriu e a sa
de su “Santissimu”. Una crèsia bella meda cun
arredus de màrmuri, sa trona e s’artari mannu a
sa moda baroca, e arredus de linna de su
Setixentus comenti sa scultura de Sant’Aleni e
is artaris de s’Arrosàriu e de su Coru Sacru. In
Sagristia ddoi at su lavamanu de màrmuri, sa
paradora de linna e unus cantu pinturas de
balia artìstica e stòrica de su de XVII e de su
de XIX sèculus. Diventat Basìlica in su 2007,
cun Papa Benedetto su de XVI. Apustis de su
restàuru de sa faciada in su 2011, in sa capella
de su Santìssimu ddoi ant postu unu sacràriu
nou, de màrmuri a prus coloris, chi ndi benit de
sa sea de Casteddu.

